
ГЕОГРАФИЯ

GEOGRAFIYA DARSLARIDA KO’RGAZMALARDAN FOYDALANISHNING 
AMALIY AHAMIYATI

Raxmatov Jasur Rashidovich,
Ergasheva Dilafro‘z Ma'rufovna

Navoiy viloyat Qiziltepa tuman 15-umumta’lim maktab
geografiya va iqtisodiy bilim asoslari fani o‘qituvchisi

      
Gеоgrаfiya o’qituvchisi o’z fаnini sеvishi vа puхtа bilishi, tаbiаt vа jаmiyat  qоnuniyatlаrini 

o’quvchilаr оngigа singdirа bоrishigа erishmоg’i lоzim. O’quvchilаr o’z fаnini yaхshi bilgаn, 
dаrsni yuksаk mаhоrаt bilаn o’tаdigаn tаdbirkоr o’qituvchilаrgа iхlоs qo’yadilаr. 

O’z fаnini, ishini yaхshi bilmаgаn, kаsbini sеvmаgаn o’qituvchi hеch qаchоn o’quvchilаr 
e’tibоrini qоzоnа оlmаydi. Geografiyani xaritasiz tasavvur qilib bo’lmaydi. Xarita geografiya 
fani o’rganadigan barcha predmet va hodisalar haqida hikoya qila oladi, xarita tez, aniq va lo’nda 
qilib hikoya qilishda kitobdan ham afzallik qilishi mumkin. Maktabda geografiya o’rganilar ekan, 
u bilan birga xarita ham o’rganiladi. Geografiya sohasida olib boriladigan har qanday tadqiqot 
ishlari xaritasiz bajarilmaydi. Xarita geografiya darslarida bilim olishning asosiy manbaidir. 
Shunday ekan har bir o’quvchi kartaga qarab hali o’rganilmagan dengiz yoki daryo haqida 
gapira olsa, tog’larning balandligi va yo’nalishini aniqlay olsa, ma’lum bir joyning yer yuzasini 
yoki iqlimini ta’riflay olsa, bu o’quvchi xaritani biladi, deyish mumkin. 

Xaritadan to’g’ri foydalana olishni o’rganish uchun geografiya o’qituvchisi o’quvchilarni har 
qaysi yangi xarita bilan mana bunday tartibda tanishtirib borishi lozim: xaritaning turi, undan 
qanday maqsadda foydalanish va uning shartli belgilarini tushuntirishi; o’quvchilar e’tiborini karta 
masshtabiga jalb etishi; kartadagi joyni ko’z bilan chamalab o’lchay olishlari uchun “o’lchov 
” sifatida xizmat qiladigan “mo’ljal” larni ko’rsatib o’tishi, karta proyeksiyasining xususiyatini 
ko’rsatib o’tishi lozim. Bundan tashqari, o’qituvchi o’quvchilar etiborini gradus to’rining holati, 
meridian va parallellarining qanday o’tkazilganligiga, kenglik va uzunlikni belgilangan o’rniga, 
ekvator, bosh meridian, qutbiy va tropik doiralarga jalb qilishi lozim. Globusdagi joy kartada 
boshqacha tasvirlanganligini ko’rsatib o’tishi kerak. Karta bilan ishlash deyilganda eng avvalo 
geografiya o’qituvchisining asosiy vazifalaridan biri o’quvchilarga kartani tushunish va o’qiy 
olishni o’rgatishdir. Kartani ma’nosi shuki, o’quvchilar undagi shartli belgilarga tushunishlari va 
shu shartli belgilar orqali ko’rsatilgan predmet va hodisalarning obrazlarini ko’z oldilariga keltira 
olishlari, kartaga qaraganda ular ongida daryolar, tog’tizmalari va muzliklarning manzaralari 
hosil bo’lishi kerak. Tabiiy geografiya boshlang’ich fanida umumiy tushunchalar asosiy 
o’rinni egallaydi.Umumiy tushunchadagi fan va hodisalarning asosiy qismi maktab atrofidagi 
tabiatda uchraydi.Mazkur sinfda o’quvchilar tabiat ob’yektlari va hodisalarini kuzatishga oid 
muayyan amaliy ko’nikma va malakalar egallaydilar. Tabiiy geografiya boshlang’ich fanidagi 
yangi bilim va ma’lumotlarni o’rganishda ko’proq suhbat bilan og’zaki bayon metodlaridan va 
turli mazmundagi o’quv qurollaridan foydalanish zarur. Boshlang’ich fanning “Kirish” darsida 
o’qituvchi o’quvchilar bilan tanishgach, geografiya darsi uchun talab etiladigan o’quv qurollari 
va ulardan foydalanish yo’llarini tushuntiradi.Bu darsda tabiiy geografiya nimalarni o’rganishi 
haqida gap borar ekan, fanga o’quvchilar havasini orttirishga alohida e’tibor berish kerak.
Ikkinchi dars hikoya usuli va suhbat metodidan foydalanib, turli qarashlar asosida,Ptolomey, 
Muhammad al-Xorazmiy, Abu Rayhon Beruniy, Zahiriddin Bobur, Kolumb, Magellan haqida 
ma’lumot beriladi, geografik kashfiyotlari va tadqiqotlari ob-havoni kuzatish turlari va usullari 
ham mahalliy sharoit misolida o’rgatiladi. “Yerning globus va kartalarda tasvirlanishi”, “Globus 
va geografik karta” mavzularida bir qancha amaliy ko’nikma va malakalar hosil qilish kerak 
bo’ladi. Binobarin, o’qituvchi o’quvchilarga biron yangi mavzu haqida so’zlar ekan,bunda 
ularning tabiatshunoslik fanlaridan olgan bilimini e’tiborga olmog’i lozim. O’quvchilarda hosil 
qilinadigan dastlabki kartografik tushunchalar o’z joyi planini olishdan boshlanmog’i lozim. 
O’quvchilar o’z joyining planini chizishga kirishar ekanlar,bunda o’qituvchi rahbarlik qilishi, 
yo’l-yo’riq ko’rsatishi zarur.  

